
Атырау 
Атырау — Атырау облысының әкімшілік 
орталығы, Қазақстанның батысында, Жайық өзенінің бойында орналасқан қала. 
Қаланың негізі 1640 жылы қаланған. Тұрғыны 270 882 адам (2019[2]). Атырау 
қаласынан Астанаға дейін қашықтық 1810 км.  

 
Қала жеріндегі белгілі тұңғыш тұрақты қоныс — қазіргі «Орбита» стансасы 
қасындағы Алтын Орда кезеңіндегі болған Лаэти асары. Ноғай ордасы кезеңінде 
балықшылардың тұрақты Үйшік қонысы Жайық өзені сағасында орналасқан. 

Казак-орыстар жаулап ала бастағанда 1640 ж. Яицкий городок аталған қалашық 
салынған. Жайықтың жоғарысында Верхний Яицкий городок (қазіргі Орал қаласы) 
деген қалашық салынғасын, Нижний Яицкий городок деп аталып кеткен, соңынан 
ол — Усть-Яицкий городок. 

Ресей ханшайымы Екатерина II Яик өзенін (Жайықтың орысша атауы) Урал деп 
атауын жарлығымен б ()екіткенде, қаланың атауы Гурьев городок, Гурьев деп 
өзгертілген. 

1920 жж. қысқа уақытқа большевиктер Гурьевті Чапаев деп қайта атаған. 

1992 ж. бері қала атауы — Атырау. 

Тарихы 

 

Гурьев таңбасы 

ХVІ ғасырдың бірінші ширегінен бастап , Жайық-Каспий жағалауына Ресей 
патшасы өкіметінің саясатына шыдамаған және патша үкіметін мойындағысы 
келмеген қашқын орыс еріктілері, күнкөріс іздеген крепостной шаруалар, 
қылмыстық элементтерден тұратын Волга бойы казактары келіп қоныс тебе 
бастаған. Олар келе сала өз кәсіпшіліктерін ашып,балық аулау, балық тұздау 
қостарын ұйымдастырып, жатар тұрақ орындарын тұрғызады. Сол уақыттан 
бастап тұрғызылған тұрақтар «Үйшік» атанып кеткен. 

Жайық-Каспий жолы Азия елдерімен басқа да елдерге жол ашатын «әрі қақпа,әрі 
кілт» болатынына көзі жеткен патша өкіметі,ХVІІ ғасырдың 30-шы жылдарының 
аяғында Ярославлдық көпес, бай саудагер Гурьевтер әулетіне Жайық бойында 
балық кәсіпшілігін ашуға және бекініс тұрғызуға рұқсат қағазын береді. 1640 жылы 
Гурьевтер әулетінің басшысы Гурий Назарьев, балалары Михаил, Иван және 
Андреймен Жайық бойына келіп қоныстанып, өнеркәсіптерін 
ашып, Жайық және Ембі өзені балықтарын өндірістік және сауда мақсатында 
пайдалана бастайды. 

Бой көтерген қала мен балықшылық өндіріс табыстары осы өңірді мекендеуші 
байырғы қалмақтар мен орыс казактарының қызғаныштарын туғыза бастайды. 
Ақыры қашанда көршілерімен жауласып-қырқысып отыратын қала, қалмақтардың 
тонауына ұшырайды. 

Жайық бойындағы бұл оқиға Астрахан әскерлері басшылығын елең еткізді. 
Ағаштан тұрғызылған қорған қамал жаудан және өрттен қорғануға қорғаныс бола 
алмайтынына көздері жеткен патша үкіметі,теңіз маңы және Жайық бойының 
қорғанысын күшейту мақсатында, 1645 жылдың 18 ақпанында М.Гурьевке 
қаланы қамал етіп тұрғызуға рұқсат береді. Рұқсат қағазында қала қамалын 
Астрахан қаласының үлгісіндей етіп тұрғызу көрсетіледі. 

Тас қала-қорғанның құрылысы 1647 жылдың 6 маусымында басталып кетеді. 
Тұрғызылып жатқан қала 1649 жылы казактар атаманы И.Кондырев бастаған 
казактар тобының шабуылымен тоналады. Жайық бойындағы тас қала-қамалдың 
құрылысы 15 жылдан соң, 1662 жылы аяқталып, Гурьевтердің үлкен қаржылық 
шығынына шығады. ХVІІ ғасырдың аяғына таман және ХVІІІ ғасырдың басынан 
бастап, тас қала-қамалы ірі шекаралық қамалға айналады. 

 1798 жылдың 11 желтоқсанындағы Патша жарлығымен Гурьев қаласы Орал 
әскери басшылығының қарауына беріледі. 

 1865 жылы уездік қала болды. 
 1917 жылға дейін және одан кейінгі 15 жыл бойы Орал әскери облысының 

орталығы 
 1925 жылдан Бөкей губерниясындағы Гурьев уезінің орталығы 
 1929 жылы Гурьев округінің орталығы 
 1930 жылы аудан орталығы 
 1938 жылғы қаңтар айының 15-інен облыс орталығы. 
 1992 жылы ақпан айының 21-і күні ҚР Жоғарғы Кеңесінің Төралқасы Гурьев 

қаласын Атырау қаласы деп атау жөнінде қаулы қабылдады.[3] 

Климаты[өңдеу] 
Климаты қатты континенталды, жазда құрғақ ,ыстық, ал қыста ылғал қармен 
сипатталатын салқындық. Жазы жауын-шашынсыз, құрғақ, ыстық ұзаққа 
созылады. Қыс мезгілінде қар аз жауып, суық болады. 

Атырау ауа райы 

Абсолюттық максимум,

10,5 15,0 26,3 32,5 37,6 41,9 42,7 41,6 40,1 29,6 19,9 11,8 42,7 

Орташа максимум, °C −2,8 −1,8 5,8 17,2 24,5 30,8 33,4 31,6 24,6 15,3 5,1 −1,1 15,2 

Орташа температура, 
°C 

−6,4 −6,3 0,8 11,2 18,4 24,5 26,8 24,8 18,0 9,7 1,3 −4,3 9,9 

Орташа минимум, °C −9,4 −9,9 −3,1 6,1 12,8 18,4 20,5 18,5 12,3 5,0 −1,7 −7 5,2 

Жауын-шашын 
нормасы, мм 

14 11 15 16 25 18 10 10 8 16 18 14 175 

Дерекнама: Ауа Райы мен Климат 

Атырау қаласы ендігі 47, -07 С., ұзақтығы 51-53 болатын жазы ұзақ, қысы қысқа 
күндермен сипатталады. 

Қаңтар айындағы орташа температура -60С-ден бастап -120С-ге дейін, ал шілде 
айындағы орташа температура +240С-ден бастап +260С-ге дейін. Ең төменгі 
температура -380С, ең жоғары температура +450С. Каспий теңізіне құйып, облыс 
орталығынан өтіп жатқан Жайық өзенінің арқасында ол жердегі температура судан 
алыс жердегі аудандардың температурасымен салыстырғанда төмен болып 
келеді. Жауын-шашын болар-болмас деңгейде, жылына орташа 150 мм, 200 мм 
шамасында болады. Жел бағыты қаңтар айында оңтүстік-шығыс бағытта болса, ал 
маусым айында батыс бағытта болады. 

Әкімшілік бөлінуі 
Атырау қалалық әкiмшiлiгінің құрамында 1 қала, 2 кенттiк әкімшілiк (Балықшы, 
Жұмыскер), 7 ауылдық аймақ (Ақсай, Атырау, Геолог, Дамбы, Еркiнқала, Кеңөзек, 
Қайыршақты), 28 елдi-мекен бар. Қалаға бағынышты Балықшы 
кенті мен Жұмыскер кенті , бұрынғы Балықшы ауданы 1990 жж. ортасында қалаға 
қосылғасын. 

 

 

Халқы 
Тұрғыны 1897 жылы 9,3 мың, 1959 жылы 78,1 мың, 1970 жылы 114,2 мың, 1979 
жылы 130,9 мың, 2012 жылы 182,8 мың адам болды. 
2014 ж. қала әкімшілігі тұрғындарының саны 280,6 мың адам құрады, оның ішінде: 

 Атырау қаласы — 195,6 мың адам; 
 Балықшы кенті — 17,1 мың адам; 
 Жұмыскер кенті — 10,4 мың адам; 
 Ауылдық тұрғындар -57,5 мың адам; 

1959 1970 1979 1989 1999 2009 2010 2011 2012 2013 2014[4] 

78 143 114 277 130 916 149 261 142 497 165 387 171 900 176 937 182 866 189 211 195 674 

Атырау қаласында 84 ұлт өкілдері тұрады. Облыстың 2014 жыл басындағы 
деректер бойынша жекеленген этностар құрамы төмендегідей:[5] 

280 600 239 905 29 616 2 945 1 952 1 055 735 407 3 985 

Өңірдің инвестициялық әлеуеті 
Атырау облысы Қазақстанның қарқынды дамып келе жатқан аймақтарының бірі 
және әлемнің 50-ден аса елдерімен тығыз ынтымақтастықта. Бұнда 1000–нан аса 
біріккен және шетел кәсіпорындары құрылып, сәтті жұмыс жасауда. Олардың 
қатарында мұнай-газ саласындағы ірі кәсіпорындар бар: «Tengizchevroil» ЖШС, 
«North Caspian Operating Company» ЖШС, «Fluor Kazakhstan Inc.» ЖШС және 
басқалар. 

Атырау облысының экономикалық дамуының негізгі бағыттары: мұнай-химия, 
мұнай-газ машина жасау, құрылыс индустриясы, агроөнеркәсіптік кешен және 
балық аулау. 

Облыс әр түрлі табиғи ресурстардың қорларына бай. Соның ішінде: бораттар, бор, 
тұз рудалары, ас тұзы, калий тұздары, құрылыс материалдары. Өңірге тікелей 
шетел инвестицияны тарту және инвестициялық ахуалын жақсарту мақсатында 
жүйелі жұмыстар жүргізілуде. 

Екіжақты халықаралық қатынастарды дамыту мақсатында, инвестициялық әлеуеті 
зор аймаққа жыл сайын алыс және жақын шетелдерден делегациялар келіп кетеді. 

Аймақтағы отандық және шетелдік инвесторларға сапалы және жедел көмек, 
ақпараттық-аналитикалық және сервистік қолдау көрсету мақсатында «Kazakh 
Invest» ҰҚ» АҚ, «Атырау» әлеуметтік-кәсіпкерлік корпорациясы» АҚ және «Atyrau 
Innovations» ЖШС секілді мекемелері тиісті қызмет атқарады. 

Атырау облысында жыл сайын «Global Oil&Gas Atyrau» мұнай-газ көрмесі өткізіліп, 
көрмеге әлемнің 150-ден астам елі қатысады. 

Сонымен қатар, бүгінде облыста бірқатар шетелдік визалық орталықтар жұмыс 
істейді. 

Мәдениеті 

 

Нұрмұхан Жантөрин атындағы филармония 

Мұнда мұнай өнеркәсібінің жобалау институты, университет, драма театры, 
филармония, орта арнаулы оқу орындары, жалпы білім беретін, музыкалық, спорт 
мектептері, мұнай айыру зауытының мәдениет үйі, кітапханалар, кинотеатрлар, 
мәдениет және демалыс паркі, қонақ үйлер, бала бақшалары, медициналық 
мекемелер жұмыс істейді. 

https://kk.wikipedia.org/wiki/%D0%A1%D1%83%D1%80%D0%B5%D1%82:Atyrau_filarmonia(dom_radio).jpg
https://kk.wikipedia.org/wiki/%D0%9D%D2%B1%D1%80%D0%BC%D2%B1%D1%85%D0%B0%D0%BD_%D0%A1%D0%B5%D0%B9%D1%96%D1%82%D0%B0%D1%85%D0%BC%D0%B5%D1%82%D2%B1%D0%BB%D1%8B_%D0%96%D0%B0%D0%BD%D1%82%D3%A9%D1%80%D0%B8%D0%BD
https://kk.wikipedia.org/wiki/%D0%90%D1%82%D1%8B%D1%80%D0%B0%D1%83_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82%D1%96
https://kk.wikipedia.org/wiki/%D0%90%D1%82%D1%8B%D1%80%D0%B0%D1%83_%D0%BE%D0%B1%D0%BB%D1%8B%D1%81%D1%82%D1%8B%D2%9B_%D0%B4%D1%80%D0%B0%D0%BC%D0%B0_%D1%82%D0%B5%D0%B0%D1%82%D1%80%D1%8B
https://kk.wikipedia.org/wiki/%D0%9A%D1%96%D1%82%D0%B0%D0%BF%D1%85%D0%B0%D0%BD%D0%B0
https://kk.wikipedia.org/wiki/%D0%9A%D0%B8%D0%BD%D0%BE%D1%82%D0%B5%D0%B0%D1%82%D1%80
https://kk.wikipedia.org/wiki/%D2%9A%D0%BE%D0%BD%D0%B0%D2%9B_%D2%AF%D0%B9


Білім жүйесі 

 Жалпы білім беретін мектеп саны — 68; 
 Мектепке дейінгі мекеме саны — 25; 
 Жоғарғы оқу орны— 3; 
 Орта арнаулы оқу орны — 11. 

Жоғары оқу орындары 

 Атырау мұнай және газ институты 
 Атырау университеті 
 Атырау инженерлік-гуманитарлық институты 

Колледждері 

 Атырау аграрлы техникалық колледжі 
 Атырау балық өнеркәсібі колледжі 
 Атырау бизнес және құқық колледжі 
 Атырау медицина колледжі 
 Атырау инженерлік-гуманитарлық колледжі 
 Атырау индустриалды колледжі 
 Атырау сервис колледжі 
 Атырау энергетика және құрылыс колледжі 
 С.Мұқашев атындағы Атырау политехникалық колледжі 
 Д.Нұрпейсова атындағы музыка колледжі (академиясы) 
 Каспий маңының қазіргі заманғы колледжі (ПСК) 
 Қазақстан-Канада мұнай колледжі (APEC ) 
 Қ.Дүтбаева атындағы гуманитарлық колледж 
 Мұнай және газ технологиялық колледжі 

БАҚ 
Газет-журналдары 

1. «Атырау» газеті 
2. Прикаспийская коммуна 
3. Апталық «Ақ Жайық» газеті 
4. Апталық «Мегаполис Атырау» газеті 
5. Апталық «Тұран» газеті 

Телеарнасы және радиоарналар қызметі 

 Қазақстан-Атырау 
 Қазақстан-Атырау (5 ТВК) — 77,95 FM 

 Қазақ радиосы — 101,0 FM 
 Облыстық радио — 102,0 FM 
 «Шалқар» — 102,8 FM 
 «Тандем» — 103,6 FM 
 «NS» — 104,4 FM 
 «Русское радио» — 105,2 FM 

https://kk.wikipedia.org/wiki/%D0%9C%D0%B5%D0%BA%D1%82%D0%B5%D0%BF
https://kk.wikipedia.org/wiki/%D0%9C%D0%B5%D0%BA%D1%82%D0%B5%D0%BF%D0%BA%D0%B5_%D0%B4%D0%B5%D0%B9%D1%96%D0%BD%D0%B3%D1%96_%D0%BC%D0%B5%D0%BA%D0%B5%D0%BC%D0%B5
https://kk.wikipedia.org/wiki/%D0%96%D0%BE%D2%93%D0%B0%D1%80%D2%93%D1%8B_%D0%BE%D2%9B%D1%83_%D0%BE%D1%80%D0%BD%D1%8B
https://kk.wikipedia.org/wiki/%D0%90%D1%82%D1%8B%D1%80%D0%B0%D1%83_%D0%BC%D2%B1%D0%BD%D0%B0%D0%B9_%D0%B6%D3%99%D0%BD%D0%B5_%D0%B3%D0%B0%D0%B7_%D0%B8%D0%BD%D1%81%D1%82%D0%B8%D1%82%D1%83%D1%82%D1%8B
https://kk.wikipedia.org/wiki/%D0%90%D1%82%D1%8B%D1%80%D0%B0%D1%83_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82%D1%96
https://kk.wikipedia.org/wiki/%D0%90%D1%82%D1%8B%D1%80%D0%B0%D1%83_%D0%B8%D0%BD%D0%B6%D0%B5%D0%BD%D0%B5%D1%80%D0%BB%D1%96%D0%BA-%D0%B3%D1%83%D0%BC%D0%B0%D0%BD%D0%B8%D1%82%D0%B0%D1%80%D0%BB%D1%8B%D2%9B_%D0%B8%D0%BD%D1%81%D1%82%D0%B8%D1%82%D1%83%D1%82%D1%8B
https://kk.wikipedia.org/wiki/%D0%90%D1%82%D1%8B%D1%80%D0%B0%D1%83_%D0%B0%D0%B3%D1%80%D0%B0%D1%80%D0%BB%D1%8B_%D1%82%D0%B5%D1%85%D0%BD%D0%B8%D0%BA%D0%B0%D0%BB%D1%8B%D2%9B_%D0%BA%D0%BE%D0%BB%D0%BB%D0%B5%D0%B4%D0%B6%D1%96
https://kk.wikipedia.org/wiki/%D0%90%D1%82%D1%8B%D1%80%D0%B0%D1%83_(%D0%B3%D0%B0%D0%B7%D0%B5%D1%82)
https://kk.wikipedia.org/wiki/%D0%9F%D1%80%D0%B8%D0%BA%D0%B0%D1%81%D0%BF%D0%B8%D0%B9%D1%81%D0%BA%D0%B0%D1%8F_%D0%BA%D0%BE%D0%BC%D0%BC%D1%83%D0%BD%D0%B0
https://kk.wikipedia.org/wiki/%D0%90%D2%9B_%D0%96%D0%B0%D0%B9%D1%8B%D2%9B_(%D0%B3%D0%B0%D0%B7%D0%B5%D1%82)
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD-%D0%90%D1%82%D1%8B%D1%80%D0%B0%D1%83_(%D1%82%D0%B5%D0%BB%D0%B5%D0%B0%D1%80%D0%BD%D0%B0)
https://kk.wikipedia.org/wiki/%D0%A2%D0%B0%D0%BD%D0%B4%D0%B5%D0%BC_%D1%80%D0%B0%D0%B4%D0%B8%D0%BE%D1%81%D1%8B


 «Tengri FM» − 105,7 FM 
 «Ретро FM Қазақстан» — 106,8 FM 
 «Авто-радио» — 107,7 FM 

Архитектурасы 
Атырау архитектуралық құрылысы жағынан үшке бөлінеді. Жайықтың оң 
жағасындағы ескі қалада негізінен 20 ғасырдың басында салынған бір қабатты 
ағаш және кірпіш үйлер кездеседі. Орталық бөлігінде екі қабатты тас үйлер, 4 – 5 
қабатты тұрғын үйлер мен мекеме жайлары бар. Өзеннің сол жағалауында 
кеңес өкіметі жылдары «Ембімұнай» кенті мен мұнай айыру зауытының қалашығы 
пайда болды. Жайыққа салынған көпір (1965) Еуропа мен Азия құрлықтарында 
жатқан қаланың екі бөлігін байланыстырады. 

Қаланың назар аударарлық орындары 

 Иманғали мешіті 

             

 

 «Иманғали» мешіті – Атырау қаласының орталығы, Сәтбаев даңғылында орналасқан 
мешіт. Диаметрі 7 метрлі - үлкен күмбезді, барабандағы биіктігі 23 метрлі – ғимарат. 
1999-2001 ж. 5 мамырда пайдалануға берілді. Жалпы ауданы - 1328,3 шаршы метр. 
Пайдалы көлемі - 1093,1 шаршы метр, 600 адамға арналған. 2 қабаттан тұрады, екі 
үлкен зал: бес уақыт намаз оқитын зал, ерлер мен әйелдер намаз оқитын зал, Құран 
оқитын бөлме, медресе, кітапхана, ерлер мен әйелдер үшін дәрет алатын бөлмелер 
бар. Мешіт қабырғасының биіктігі - 15 метр. Есік маңдайшаларының жоғарғы жағы 
батырлар дулығасы іспетті. Мешіттің екі мұнарасы бар. Бас мұнарасының биіктігі - 
20,7 метр. Мінбердің биіктігі - 3 метр. Ол жоғарғы сапалы ағаштан жасалған. Үлкен 
күмбездің диаметрі - 5 метр, қалған 6 кіші күмбездерінің диаметрлері - 1метр. Мешіттің 
сыртында - 235,2 шаршы метр қосымша ғимарат бар. Онда имам және шаруашылық 
қызметкерлерінің бөлмелері орналасқан. Бұдан да басқа ерлер мен әйелдерге 
арналған дәретхана бар.                        

 Успен шіркеуі 

https://kk.wikipedia.org/wiki/%D0%95%D0%BC%D0%B1%D1%96%D0%BC%D2%B1%D0%BD%D0%B0%D0%B9
https://kk.wikipedia.org/wiki/%D0%96%D0%B0%D0%B9%D1%8B%D2%9B
https://kk.wikipedia.org/wiki/%D0%95%D1%83%D1%80%D0%BE%D0%BF%D0%B0
https://kk.wikipedia.org/wiki/%D0%90%D0%B7%D0%B8%D1%8F
https://kk.wikipedia.org/wiki/%D0%98%D0%BC%D0%B0%D0%BD%D2%93%D0%B0%D0%BB%D0%B8_%D0%BC%D0%B5%D1%88%D1%96%D1%82%D1%96
https://kk.wikipedia.org/w/index.php?title=%D0%A3%D1%81%D0%BF%D0%B5%D0%BD_%D1%88%D1%96%D1%80%D0%BA%D0%B5%D1%83%D1%96&action=edit&redlink=1


 

                        

Оның  салынған  жылы  туралы  екі  түрлі  пікір  бар: 1. Білікті, бұрынғы  облыстық  
деңгейдегі  басшы  азамат, өлкетанушы   С. Мұқашевтың тұжырымы бойынша  
1885 ж. тұрғызылған (С. Мукашев. Летопись   города  Атырау.1640-2001». Ал., 
«Өнер», 2001 г., с.21); 2. Атырау  облыстық архиві  шығарған «Атырау (бұрынғы 
Гурьев)  қаласының  тарихи  жерлері (тарихи-анықтамалық  жинақ» (Ал., «Асем-
систем», 2008 ж., 87-б.) кітабында  басқа  уақыт - 1883 ж. көрсетілген. Бұл  пікірді  
«Атырау»  энциклопедиясы (359-б.)  да  растайды.  

      Алайда, шіркеу  қызметкерлері  (протоиерейі М. Соколов) 1888  жылды  
«дұрыс»  деп  есептейді.  Шіркеу  қабырғасына  қағылған  шойын  тақтадағы 
жазуда  Успен  шіркеуінің  1888  жылы  тұрғызылғандығы  жазылған. Осыған  орай  
шіркеуліктер  биылғы  тамыз  айында  оның 130 жылдығын  атап  өтпекші. 
Ғибадатхана  1981  жылдан  бері  архитектуралық  және  мәдени-тарихи  
ескерткіш  ретінде  мемлекеттік  қорғауға  алынған. 

    Оны  ХІХ  ғасырдың  аяғында жергілікті  атыраулық  орыс  көпесі  Федот  
Иванович Тудаков пен Ирина  Тудаковалар  өз  ағаларымен  және  жергілікті  бай  
көпестердің  жинаған  қаржыларымен  тұрғызған. Негізі  бұл  ғибадатхананың  
құрылысы   17  жыл  бойы  жүріпті. Қабырғасы  тастан  қаланған. Көлемі  - 4500 
текше/м., жалпы  аумағы  - 230  ш/м., 900  адамдық. Басында  кресі  бар  7  күмбез  
орналасқан, ең  биігі  - біреу,   күмбезге  дейінгі  биіктігі - 70 м,  қалғандары – 60 м. 
Кеңестер  үкіметі  кезінде  шіркеу  жабылып,  қойма  ретінде  қызмет  атқарған. 
Соғыстан  кейін  қайта  жөндеу   жұмыстары  жүргізіліп, 1947  жылы  діндар  
тұрғындарға  есігін  ашқан. 1960  жылы  ауласы  қоршалып, шарбағына  талдар  
егіліп,  ауласына  қосалқы  құрылыстар  салынған. 1999  жылы Атырау  облысы  
әкімшілігінің қолдауымен, облыстық  телекоммуникациялар  дирекциясының 
материал-дық  көмегімен    күрделі  жөндеуден  өтіп,  келбеті  жаңартылған. 

1917  жылғы  Революциялардан  бұрын  «Успен  шіркеуі»  деп  аталды,  барлық  
құжаттарда  осылай  жазылып  келді. «Собор»  атауын  1947  жылдан  кейін  алған. 

Осы  жолдардың  авторы 2017  жылы  «Атырау  шіркеулері»  деген  бөлек  кітап  
жазып  шығарды,  онда  Атырау  жерінде  патша  заманында  болған  14  шіркеу 



(оның  ішінде  Успен  шіркеуі  де  бар)  туралы 1895-1915  жылдардың  деректері  
берілген,  бұл  осы  өңірдегі  православиелік  ғибадатхналар  туралы  бөлек  
шығарылған  тұңғыш  кітап  болып  табылады.  Кітапта Успен  соборындағы  да  
діни  қызметкерлер,  шіркеу  жанында  жұмыс  жасаған  шіркеулік  приход  
мектептері  туралы  деректер  де  берілген.   Бұл  оқу  орындарында  әртүрлі  
жастағы    діндарлар,  көбіне  жас  балалар  орысша  және  славянша  
сауаттылыққа,  арифметикаға, христиан  кітаптарын  оқуға, шіркеу  әнін  салуға, 
отан  мен  шіркеу  тарихын  білуге  үйретілді,  басты  пән – Құдай  заңы  болды.  

Республикалық  қасиетті  орындар  географиясына  бұл  ескерткішті  де  қосуды 
2018  жылғы  15  қаңтарда  Астанада  өткен  ІІ Республикалық  форумда  осы  
мақала  авторы   ұсынды. 

                         

 Құрманғазы Сағырбайұлы ескерткіші 

                                          

       Құрманғазы Сағырбайұлы(1818 ж.ш.(құлпытасында 1806-1879) – 1889 ж.ш.) - күйші, сазгер, 
асқан дүлділ домбырашы, қазақтың аспаптық музыкасының (күйдің) классигі. Құрманғазы 
қаршадайынан домбырашылығымен көзге түседі. Оның күйшілік өнердегі алғашқы ұстазы – Ұзақ. 
Кейін Бөкей Ордасының атақты күйшілері Байжұма, Баламайсаң, Байбақты, Соқыр Есжан, 
Шеркештің күйлерін үйреніп, шеберлігін шыңдай түседі. Бертін келе домбырашылықты кәсіби 
өнер тұтты. Ұлы күйшінің бүкіл өмірі әлеуметтік әділетсіздік пен қанаушылыққа, зорлық-
зомбылыққа қарсы күрес жолында өтті. Би-болыстардың өмір бойы қудалауы күрескер сазгерді 
мойыта алмады. Азатшыл ойдан туған күйлерімен зорлықшыл топқа қарсы тұрды. 
Құрманғазының алғашқы күйлерінің бірі «Кішкентай» 19 ғасырдың 30-жылдары Қазақстанның 
батысындағы азаттық көтерілісінің басшысы Исатай Таймановқа арналған. Күйге іштегі 
шердіңсазы терең ой тебіреністері әрі ер бастаған елдің қозғалысы арқау болған. Ал «Ақбай», 
«Ақсақ киік», «Түрмеден қашқан», «Адай» т.б. күйлерінде азат өмірді аңсаған халықтың асыл 
арманы, әділетсіздікке деген ыза-кегі, өшпенділігі, яғни өмір тартысы баяндалады. Мыс., «Адай» 
күйінде халық күресінің құдірет күшін, ерлігін көрсетсе, «Көбік шашқанда» тасқын атқан теңіздің 
жойқын күшін суреттей отырып, аллегориялық түрде халық күресінің құдырет-күшін, ерлігін, 

халық көтерілісінің көрінісін бейнелейді. Бұл күйдің шығуына апатқа ұшыратқан Каспий теңізінің 
тасқыны себепші болса да, күй сазынан отаршыл озбырлық замандағы әділетсіз өмірден өгейлік 
көрген халықтың қасірет-зары, күңіренген үні естіледі. Күй қайғылы, мұңды сазда басталып, 
шарықтау шағында (кульминациясында) ойран-опыр сұрапыл әуенге ұласады. Күйдің 
трагедиялық жағы басым болғанымен мұнда үлкен серпінді күш те бар. Ол әсіресе күй әуенінің 
даму, шиеленісу кезеңінде анық байқалады. «Аман бол, шешем, аман бол», «Қайран шешем», 
«Ертең кетем», «Бұқтым-бұқтым» сияқты күйлері адамның сөйлеу тіліне мейлінше жақын 
келеді.Құрманғазы шығармаларындағы күрес-тарты, әлеуметтік тақырып оның сезгерлік өнерінің 
негізгі өзегі болып табылады. Өмір шындығымен үндесіп жататын релистік музыка тілі, бейнелеу 
тәсілдері, тақырып пен сюжет бірлестігі монументтілік – Құрманғазы шығармаларының басты 
белгісі. Б.Асафьев пен А.Затаевич көрсеткен қазақтың халық музыкасындағы симфонизм арқауы 
әсіресе Құрманғазы шығармаларында айқын көрінеді. Оның би ырғағындағы ойнақы, жарқын, шат 
көңілді танытатын, оптимистік күйлері де («Балбырауын» т.б.) бар. Ел билеуші пысықтардың 
«ұры», «қарақшы» деген жаласымен сан рет ұсталып, Орал, Орынбор түрмелеріне қамалған 
Құрманғазы кейбір ауызша деректерге қарағанда, Иркутск түрмесіне де түскен. Еркіндік іздеген 
халықтың өршіл ойын, аяулы арманын, жеңілмес образын суреттейтін «Сарыарқа», сондай-ақ 
«Алатау» күйлері осы кезеңде туды. 
 

 

 Бейбарыс сұлтан ескерткіші 

 

 Ескерткіш биік тұғырда бар бойымен тұрған Сұлтан Бейбарыстың мүсіні түрінде 
орындалған, белбеуінде қылыш ілініп тұр, ал иығын ауыр плащ жауып тұр, Сұлтан 
алысқа қарап, намысқор, тура көз тастап тұр, ол қоршаған кеңістікті, мәңгілікті жарып 
тұр. Ескерткіш Алматы облысының Күрті ауданынан әкелген граниттен жасалған. 
Ескерткіштің биіктігі 7,2 м, ені 3,8 м дейін, мүсін шомбал тұғыр үстінде орнатылған. 
Тұғыр 3 блоктан тұрады. Төменгі блоктың өлшемі 2,8 м. х 2,4 м., биіктігі 60 см. ортаңғы 
блок 2,4х1,8 м., биіктігі 1,6 м. Үстіңгі блок 2,4х1,8 м., биіктігі 1,4 м. Тақталарды салуға 
арналған қоршаған аумақтың ауданы 8120 шаршы м. Ескерткіштің салмағы 120 
тоннаны құрайды. Ескерткіштің тұғырмен қоса жалпы биіктігі 11,8 м. Сұлтан Бейбарыс 

ескерткішінің авторы мен бас мүсіншісі Қ. Кәкімов, сәулетшісі Қ. Жұмабай болып 
табылады. Ескерткіштің негізгі мүсіні жанында мұнара мен киіз үй тәрізді тас мүсіндері 
орнатылған, бұл Сұлтанның екі елдің –Мысыр мен Қазақстанның тарихи тұлғасы болып 
табылғандығын көрсетеді. Ескерткіш артына авторлар көне түрік тіліндегі руна 
жазуымен безендірілген граниттен жасалған жарты шарды орналастырды. Түрік тілінде 
жазудың мағынасы осындай :«Еліме жеріме, суыма. Осы бір түрік елі ел болсын деп 
жасаған ісіміз. Күлтегін». Ескерткіш 2000 жылы ашылған, ашылу рәсімінде Қазақстан 
Республикасының Президенті Нұрсұлтан Назарбаев болды, өзінің салтанатты 
сөйлеуінде мынадай сөзді айтты: «...Бейбарыс, Абылай хан, Әбілқайыр, Әл Фараби 
және тағы басқа тұлғалардың есімдерін біз және біздің ұрпағымыз есте сақтау қажет... 
Дүниежүзі қазақ халқын, олардың ата-бабаларын, біздің қандай мықты болғанымызды 
және болатынымызды білуі керек.». 

 Бейбарыс Дешті-Қыпшақ даласында туды, Қазақстан халқы ол Қаспий маңындағы 
далада өмір сүрген Берш руынан шыққан деп есептеуде. Монғолдардың 
шапқыншылығы кезінде ол он жасында 800 дирқамға сатылған және оның ұстазы, 
тәлімгері мен қамқаоршысы болған саудагер Бұндуқтаридің құлы болып Мысырға 
келеді. Бұндуқтари құл-баланы әскери өнерді үйренуге береді, ол Мысыр билеушісі 
Салих сұлтанның батыл жауынгері болады, ақырында таққа отырып, елді 17 жыл бойы 
биледі. Ол тек туған қыпшақ тілінде сөйлеген, елде қыпшақтар дәстүрлерінің 
элементтерін енгізді: қымыз ішіп, жылқы етін жеді. Мысыр мен Алтын Орда арасындағы 
достық қатынастың басын бастады. Мысыр мемлекетінде оған дейін басқа да әміршілер 
болғандықтарына қарамастан, араб әлемінде Сұлтан Бейбарысты Мысыр мемлекетінің 
негіз салушысы етіп санайды. 

 2000 жылы 1 ақпанда облыстың бұрынғы әкімі И. Тасмағамбетовтың бұйрығымен 
Атырау қаласындағы ескерткіш тұрған орталық алаң Сұлтан Бейбарыс атымен аталды. 

 

Дина Нүрпейсова ескерткіші 
 

                     
      

           Дина Нүрпейісова(1861-31.01.1955,Алматы) халықтың күйші-сазгер,қазақ мәдениетінің 
көрнекті қайраткері,ҚазКСР-інің халық артисі ). Әкесі Кенже белгілі домбырашы болған. Дина 
Нүрпейісова 8-9 жасында домбырашылық өнерді өте жақсы игерді. Оның Ұлы күйші Құрманғазымен 
1870 жылығы кездесуі болашақ өнер жолында шешуші рөл атқарды. 

Ол Дина Нүрпейісованың талантына тәнті болып,одан үлкен үміт күтеді,ақыл-кеңес беріп,күйлер 
үйретеді,оны өзіне шәкірт тұтады. 



ұстазының күйлерін үйреніп қана қоймай, оның күйшілік-орындаушылық өнердегі 
ерекшеліктерін,стилін, дәстүрін жалғастырды. Өзі өсіп-өнген ортадағы күйшілік өнерді толық 
меңгеру, Құрманғазының «мектебінен» өту Динаның домбырашылық өнерін шыңдай түсті.Ол өз 
жанынан да күй шығара бастайды. Дина Нүрпейісованың тырнақалды «Бұлбұл», «Байжұма», 
«Көгентүп» атты күйлерінде халықтың күйшілік дәстүрі айқын сезіледі.1961 жылғы қазақ 
даласындағы ұлт-азаттық көтеріліс Дина Нүрпейісованың шығармашылығына елеулі әсер етті. Осы 
оқиғаға шығарған «1961 жыл»күйінде Құрманғазының Исатай мен Махамбетке арнаған 

  «Кішкентай» күйінің әсері байқалады. 
Бұл күйде Дина Нүрпейісова жарқын болашақ,азаттық өмір аңсаған ұстазының асыл арманын одан 
әрі жалғастыра түскендей болады. Дина Нүрпейісованың сазгерлік шығармашылығының 
кемелденіп,күйшілік-орындаушылық өнерінің шабыттанған шағы-кеңестік дәуір.1937ж.ол халық 
өнерпаздарының Республикалық байқауына қатысып, 1-жүлдеге ие болса, 1939 жылы Мәскеуде 
өткен халық музыкалық аспаптарында орындаушылардың Бүкілодақтың байқауында 1-орын алып, 
«Домбыраның Жамбылы» атанды.Оның нәзік сазды «Әсем қоңыры», тау өзенің тасқынындай 
жігерге толы «Тойбастары» қазақтың ұлттық ою-өрнегіндей түр ерекшелігімен, музыкалық үн-
бояуымен,терең тебіреністі мазмұнымен қазақ жаңа заман күйлерінің негізін салған үздік 
туындылар.Сазгер заман шындығын өз шығармашылығында асқақ шабытпен,қуаныш сезіммен жыр 
етті.Мыс, «Жеңіс», «Ана аманаты», «Сегізінші март», «Сауыншы», «Еңбек Ері» т.б. Құрманғазының, 
Дәулеткерейдің дәстүрін дамыта келіп Дина Нүрпейісова қазақтың бергі дәуіріндегі күйшілік өнерін 
жаңа бір белеске көтерді. Оның шығармашылық өмір жолы туралы жазушы С.Бақбергенов «Қайран 
шешем »(1963) атты роман жазды. Суретші А.Черкасский 1946 ж. Жабаев пен Дина 
Нүрпейісованың,ал 1963 ж. Г.Ысмайылова Дина Нүрпейісованың портретін салды. Дина 
Нүрпейісованың есімімен Атырауда Халық аспаптар өркестрі аталады. 

Орналасқан жері- Атырау қаласы Сәтбаев көшесі Дина Нүрпейісова атындағы облыстық музыкалық 
академиясының алды. 

 Хиуаз Доспанова ескерткіші 

          

Хиуаз Доспанованың соғысқа аттанар алдындағы бойжеткен кезі бейнеленген 
ескерткіштің биіктігі – 2 м 30 см. Жұмыстың авторы, Қазақстанның мәдениет 
қайраткері, Қазақ ұлттық өнер университетінің профессоры, мү-сінші Бақытбек 
Мұхамеджанов: «Хал-қы «қыран қыз», «қанатты қыз» деп атаған батыр Хиуаздың 
ұшақтан түсіп келе жатқан шағын қоладан құюға талап-тан-дық», дейді. Көрер 
көзге келісті дүние болып шыққан ескерткіш қаһарман қыздың туған жерімен қайта 

қауышуын бейнелеп тұрғандай. «Ерлік ескерусіз қал-майды» деген осы болса 
керек. 

 

Белгілі тұлғалар 

 Болат Жамитұлы Өтемұратов -Қазақстан Республикасы Президентінің Іс 
басқарушысы 

 Тимур Нұрбақытұлы Бекмамбетoв -кинорежиссер, клипмейкер , продюсер 
 Ғани Есенкелдіұлы Қасымов-Қазақстан патриоттары партиясының төрағасы 
 Аркадий Юрьевич Волож -Яндекс компаниясының бас директоры 

